ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՄԱՅԻՍԻ 30-Ի N 822-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	
	1. ՀՀ պետական եկամուտների կոմիտե
	14.02.2025թ.
№ 01/3-1/9791-2025

	
	«Հայաստանի Հանրապետության կառավարության 2024 թվականի մայիսի 30-ի թիվ 822-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը․
2021թ. նոյեմբերի 15-ին ստորագրված` «Հայաստանի Հանրապետության կառավարության և Չինաստանի Ժողովրդական Հանրապետության կառավարության միջև տեխնիկատնտեսական համագործակցության մասին» համաձայնագրի (այսուհետ` Համաձայնագիր) 3-րդ հոդվածի համաձայն՝ տեխնիկատնտեսական համագործակցության շրջանակներում հայկական կողմը պարտավորվում է ազատել ապրանքները և ծառայությունները հարկերից և մաքսատուրքերից, ինչպես նաև նույն համաձայնագրի շրջանակներում իր վրա է վերցնում պարտադիր ծախսերը:
Համաձայնագրի շրջանակներում կնքված` «Հայաստանի Հանրային հեռուստաընկերություն» ՓԲԸ-ի նոր՝ 8-րդ տաղավարի կառուցման նախագծի իրականացման պայմանագրի (այսուհետ` Պայմանագիր) 10-րդ հոդվածով սահմանված են այն հարկային արտոնություները, որոնք հայկական կողմը պետք է կիրառի հաշվի առնելով Համաձայնագրի 3-րդ հոդվածը: Մասնավորապես, Պայմանագրով սահմանվել է, որ նախագծի իրականացման համար նախատեսված տեխնիկա-սարքավորումների, նյութերի և չինական կողմի անձնակազմի կենսական նշանակության ապրանքների ներմուծման համար պետք է կիրառել մաքսատուրքերից և հարկերից ազատման արտոնություններ, ինչպես նաև ԱԱՀ-ից ազատման արտոնություն կիրառել տեղական և մատակարարվող նյութերի ձեռքբերման մասով։
ՀՀ կառավարության 30․05․2024թ․ N822-Ն որոշման հավելվածով սահմանված է «Հայաստանի Հանրապետության կառավարության և Չինաստանի Ժողովրդական Հանրապետության կառավարության միջև տեխնիկատնտեսական համագործակցության մասին» համաձայնագրի համաձայն «Հայաստանի Հանրային հեռուստաընկերություն» ՓԲԸ-ի նոր՝ 8-րդ տաղավարի կառուցման նախագծի իրականացման պայմանագրի շրջանակներում հարկային և մաքսային արտոնությունների կիրառության կարգը: Այդ կարգի 3-րդ կետի համաձայն՝ նույն կարգով սահմանված՝ ավելացված արժեքի հարկից և մաքսատուրքից ազատման արտոնությունները կիրառելի են նախագծի իրականացման նպատակով ներմուծվող ապրանքների համար:
Նախագծով նախատեսվում է արտոնություն սահմանել նաև ակցիզային հարկի, բնապահպանական վճարի և մաքսավճարի մասով։ Ըստ նախագծի հիմնավորման` նախագծի նպատակը Հայաստանի Հանրապետության կողմից վավերացված միջազգային պայմանագրերով նախատեսված հարկային և մաքսային արտոնությունների կիրարկումն ապահովելն է:
Հաշվի առնելով վերոգրյալը և այն, որ Համաձայնագրով և Պայմանագրով նախատեսված չէ ներմուծման ժամանակ գանձվող պարտադիր վճարներից (տվյալ պարագայում՝ պետական տուրքից), ինչպես նաև ՀՀ տարածքում ձեռքբերումների մասով բնապահպանական վճարից (բնապահպանական հարկից) և ակցիզային հարկից ազատման կարգավորումներ, հայտնում ենք, որ ՀՀ կառավարության որոշմամբ մաքսավճարից (պետական տուրքից), ՀՀ տարածքում ձեռքբերումների մասով բնապահպանական վճարից (բնապահպանական հարկից) և ակցիզային հարկից ազատման արտոնություններ չեն կարող սահմանվել։ Հետևաբար, նշված առաջարկին համապատասխան նախագիծը ենթակա է վերախմբագրման` արտոնություններ նախատեսելով ապրանքների ներմուծման համար գանձվող հարկերի մասով (ակցիզային հարկ և բնապահպանական հարկ): 
Միաժամանակ, տվյալ պարագայում` հաշվի առնելով Համաձայնագրի 3-րդ հոդվածի նորմերը, կարող է քննարկվել այդ ծախսերի մասով համաֆինանսավորման մեխանիզմ նախատեսելու նպատակահարմարության հարցը։

	Ընդունվել է, խմբագրվել է, դրույթը տարածելով միայն ներմուծման ժամանակ առաջացող բնապահպանական հարկի և ակցիզային հարկի գումարների նկատմամբ



	2. ՀՀ ֆինանսների նախարարություն
	16.02.2025թ.

	
	№ 01/2-1/2625-2025


	
	Ուսումնասիրելով «Հայաստանի Հանրապետության կառավարության 2024 թվականի մայիսի 30-ի թիվ 822-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ, որով առաջարկվում է «Հայաստանի հանրային հեռուստաընկերություն» ՓԲԸ-ի նոր՝ 8-րդ տաղավարի կառուցման նախագծի իրականացման պայմանագրի շրջանակներում հարկային և մաքսային արտոնությունների կիրառության կարգը սահմանելու մասին» ՀՀ կառավարության որոշմամբ արտոնություն սահմանել նաև բնապահպանական վճարի, ակցիզային հարկի (նախագծի իրականացման համար ներմուծվող և ՀՀ տարածքում ձեռք բերվող ապրանքների մասով, ինչպես նաև մաքսավճարի գծով (ներմուծվող ապրանքների մասով),  հայտնում ենք հետևյալը։
2021 թվականի նոյեմբերի 15-ին ստորագրված՝ «Հայաստանի Հանրապետության կառավարության և Չինաստանի Ժողովրդավարական Հանրապետության կառավարության միջև տեխնիկատնտեսական համագործակցության մասին» համաձայնագրի այսուհետ՝ Տեխնիկատնտեսական համաձայնագիր 3-րդ հոդվածի համաձայն՝ հայկական կողմը պարտավորվում է ազատել ապրանքները և ծառայությունները հարկերից և մաքսատուրքերից, ինչպես նաև նույն Համաձայնագրի շրջանակներում իր վրա է վերցնում պարտադիր ծախսերը:
Միաժամանակ, Իրագործելիության պայմանագրի 10-րդ հոդվածով սահմանված է, որ հայկական կողմը պետք է ազատի Չինական կողմին Հայաստանում Նախագծի իրականացմամբ պայմանավորված վճարման ենթակա հետևյալ տուրքերից և հարկերից.
1) Չինական կողմի անձնակազմի աշխատանքային ժամանակահատվածում անհատական եկամտահարկ,
2) Նախագծի իրականացման համար նախատեսված սարքավորումների, նյութերի, մատակարարումների և շինարարական մեքենաների մուտքագրման, Չինաստանի կամ որևէ մի երրորդ պետության կողմից Չինական կողմի անձնակազմի համար նախատեսված կենսական անհրաժեշտության ապրանքների համար հարկվող մաքսատուրքեր,
3) Տեղական ու մատակարարվող նյութերի գնման համար (այդ թվում՝ աղյուսներ, սալիկներ, ավազ, քարեր, մազութ, և այլ նյութեր, որոնք պահանջվում են Նախագծի համար) հարկվող ավելացված արժեքի հարկ (եթե նախատեսված է),
4) Հայաստանում Չինական կողմի գլխավոր կապալառուի կորպորատիվ շահութահարկ (եթե նախատեսված է)։
Այս առումով, հայտնում ենք, որ Իրագործելիության պայմանագրի 10-րդ հոդվածով սահմանված չեն Նախագծով առաջարկվող հարկատեսակները և մաքսավճարը ազատելու հնարավորություններ։ Միաժամանակ, սակայն, Համաձայնագրով սահմանված է հնարավորություն պարտադիր այլ ծախսերը ՀՀ կառավարության կողմից իրականացնելու համար։
Հաշվի առնելով վերոգրյալը՝ հայտնում ենք, որ իրավական հիմնավորվածության տեսանկյունից առավել նպատակահարմար է ազատման փոխարեն ծախսերը ֆինանսավորելու տարբերակի կիրառությունը։
Միաժամանակ, հարկ ենք համարում նշել, որ «բնապահպանական վճար» և «մաքսավճար» հասկացություններ ՀՀ օրենսդրությամբ սահմանված չեն։ Փոխարենը ՀՀ հարկային օրենսգրքով սահմանված են «բնապահպանական հարկ» հասկացությունը և դրանից բխող կարգավորումներ, իսկ մաքսային ծառայությունների համար գանձվող վճարը (մաքսավճար) «Պետական տուրքի մասին» ՀՀ օրենքով սահմանված է, որպես պետական տուրք։
	Ընդունվել է, խմբագրվել է:
Համաձայն 2021 թվականի նոյեմբերի 15-ին ստորագրված՝ «Հայաստանի Հանրապետության կառավարության և Չինաստանի Ժողովրդավարական Հանրապետության կառավարության միջև տեխնիկատնտեսական համագործակցության մասին» համաձայնագրի այսուհետ՝ Տեխնիկատնտեսական համաձայնագիր 3-րդ հոդվածի համաձայն՝ հայկական կողմը պարտավորվում է ազատել ապրանքները և ծառայությունները հարկերից և մաքսատուրքերից, ինչպես նաև սույն Համաձայնագրի շրջանակներում իր վրա է վերցնում պարտադիր ծախսերը:
Հիմք ընդունելով Իրագործելիության պայմանագրի 10-րդ հոդվածով սահմանված դրույթները, նախագիծը խմբագրվել է , որով առաջարկվում է ազատել ներմուծման ժամանակ առաջացող բնապահպանական հարկից և ակցիզային հարկի գումարներից, ինչպես նաև հաշվի առնելով ՀՀ Պետական եկամուտների կոմիտեի կողմից սույն որոշման նախագծի վերաբերյալ առաջարկվող դիտարկումը, վերախմբագրվել է Կառավարության որոշման նախագիծը (կցվում է), ինչը տարածվելու է որոշումը ուժի մեջ մտնելուց հետո ծագած իրավահարաբերությունների նկատմամբ: 
Ինչ վերաբերում է մինչև վերախմբագրված որոշման ուժի մեջ մտնելու նախորդիվ ժամանակահատվածում ՀՀ տարածք ներմուծված ապրանքների գծով հաշվարկված և չինական կողմի կողմից վճարված բնապահպանական և ակցիզային հարկի գումարներին, ապա այդ գումարները կներառվեն 2021 թվականի նոյեմբերի 15-ին ստորագրված՝ Տեխնիկատնտեսական համաձայնագրի 3-րդ հոդվածով սահմանված փոխհատուցման ենթակա պարտադիր ծախսերի ցանկում:




	3․ ՀՀ արդարադատության նախարարություն
	26․03․2025թ․

	
	№ /27.3/12643-2025

	
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2024 թվականի մայիսի 30-ի N 822-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ առարկություններ չունենք:







	Ընդունվել է:










	4․  ՀՀ ֆինանսների նախարարություն
	23․04․2025թ․

	
	№ 01/2-1/8284-2025

	
	Ս.թ. ապրիլի 7-ի Ձեր թիվ 01/16.1/2860-2025 գրությամբ ներկայացված՝ «Հայաստանի Հանրապետության կառավարության 2024 թվականի մայիսի 30-ի թիվ 822-Ն որոշման մեջ լրացում կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը։
Ս.թ ապրիլի 4-ին կայացած ֆինանսատնտեսական նախարարական կոմիտեի նիստի արձանագրության համաձայն՝ Նախագծին տրվել է դրական դիրքորոշում՝ պայմանով, որ նախքան Կառավարության նիստի օրակարգում ներառելը Նախագիծը ևս մեկ անգամ կհամաձայնեցվի ՀՀ ֆինանսների նախարարության հետ։
Այս առումով, խնդիրն այն է, որ Նախագծով նախատեսվում է «Հայաստանի հանրային հեռուստաընկերություն» ՓԲԸ-ի նոր՝ 8-րդ տաղավարի կառուցման նախագծի իրականացման շրջանակներում ապրանքների ներմուծման համար սահմանել ակցիզային հարկի արտոնություններ, իսկ այլ միջազգային պայմանագրերից բխող ծրագրերի համար այդպիսի արտոնություններ սահմանված չեն։ Նշվածը կարող է նախադեպ հանդիսանալու ռիսկեր ստեղծել։
Վերոգրյալի կապակցությամբ, գտնում ենք, որ ակցիզային հարկի արտոնությունների սահմանումը նպատակահարմար չէ, քանի որ նմանատիպ միջազգային պայմանագրերով սահմանված մյուս արտոնությունների կիրառության կարգերով նույնպես անդրադարձ չի կատարվում ակցիզային հարկի արտոնություններին, թեև այդ պայմանագրերով նույնպես արտոնությունները սահմանված են ընդհանուր անուղղակի հարկերի մասով (այս մոտեցումը ՀՀ ֆինանսների նախարարության կողմից մշտապես կիրառվել է որպես սկզբունք)։ Ավելին, այս մասին ՀՀ ֆինանսների նախարարությունը Նախագծի քննարկման ժամանակ մշտապես հայտնել է (այդ թվում՝ նաև աշխատանքային կարգով)՝ առաջարկելով քննարկել համաֆինանսավորման նպատակահարմարության հարցը։
Խնդիրը արտոնությունների տրամադրման միջոցով լուծելու առաջարկությունները, սակայն, մշտապես առաջ են բերվել Հայաստանի հանրային հեռուստաընկերության և ՀՀ բարձր տեխնոլոգիական արդյունաբերության նախարարության կողմից: Վերջին անգամ ՀՀ ֆինանսների նախարարության կողմից տրվել է դրական դիրքորոշում միայն բացառության կարգով՝ հաշվի առնելով ստեղծված իրավիճակը։
Հաշվի առնելով վերոգրյալը՝ հայտնում ենք, որ ակցիզային հարկի արտոնությունների մասը Նախագծից հանելը նպատակահարմար է։

	





























Ընդունվել է:
Կատարվել են համապատասխան փոփոխություններ։







